
Pran swen sou chemen lavi a  
 
Li enpòtan pou nou sonje ke dezi Bondye pou kreyasyon LI a se pou yo dwe: fò, an sante ak 
rich. Sa yo tou se karakteristik ki dekri Bondye. Nou bezwen peye atansyon sou konsèy Bondye 
yo epi kontinye pran swen chemen lavi a. Panse sou swen kòm aksyon yo dwe pran.   
Bagay ki rive w yo enpòtan, men kijan w reyaji devan sitiyasyon ki rive w yo PLIS enpòtan.   
Se konsa, reyaksyon ou se sa ki fè diferans lan. 
 
Fò 

1 Piè 5:8-10 HCV 

8 ¶ Kenbe tèt nou anplas, rete sou prigad nou. Paske dyab la, lènmi nou an, ap veye nou 
tankou yon lyon ki move, k'ap chache moun pou l' devore. 9 Kanpe fèm nan konfyans nou, 
kenbe tèt avè l', paske nou konnen lòt frè nou yo ki nan lemonn ap soufri menm soufrans ak 
nou. 
 
10 ¶ Men, apre n'a fin soufri yon ti tan, Bondye li menm va rann nou bon nèt, la kenbe nou 
fèm, la ban nou fòs, l'ap fè nou kanpe san brannen. Paske Bondye bay tout kalite favè. Se li 
menm ki te rele nou, gremesi Kris la, pou n' te patisipe nan pouvwa li ki p'ap janm fini. 
 

Pwovèb 18:10 HCV 

¶ Seyè a, se yon gwo ranpa byen solid. Se la moun k'ap mache dwat yo kouri al chache 
pwoteksyon. 
 
 
An sante 

3 Jan 2-3 HCV 
2 Gayis monchè, mwen swete tout bagay ap mache byen pou ou. Mwen swete ou an sante nan 
kò ou tankou ou an sante nan lespri ou. 3 ¶ Mwen pa t' manke kontan lè kèk frè rive bò isit la, 
yo di m' jan ou rete fèm nan verite a, jan ou toujou ap viv dakò ak verite a. 
 

Sòm 86:10-13 HCV 
10 paske se ou menm, Bondye, ki gen pouvwa, se ou menm ki fè bèl mèvèy sa yo. Se ou menm 
sèl ki Bondye. 11 Seyè, moutre m' jan ou vle m' viv la. M'a toujou obeyi ou nan tout sikonstans. 
Moutre m' jan pou m' sèvi ou avèk krentif. 12 Seyè, Bondye mwen, m'ap fè lwanj ou ak tout kè 
m', mwen p'ap janm sispann fè konnen jan ou gen pouvwa! 13 Ala renmen ou renmen mwen! 
Ou wete m' nan bouch twou a. 
 

Pwovèb 14:30 HCV 
¶ Lè ou gen kè ou poze, ou kenbe kò ou an sante. Men, anvye sò lòt moun se tankou yon 
maladi k'ap manje ou nan zo. 

Pwovèb 16:24 HCV 
¶ Bon pawòl se siwo myèl. Yo bon pou sante ou, yo dous pou nanm ou. 



 
 
Richès 

Se pou nou ogmante konpreyansyon nou ke mo richès kouvri plis pase lajan. Gen lòt bagay ki 
gen plis valè pase bagay byen mèb. Vwayaj Lavi a ban nou opòtinite pou dekouvri bagay ki 
enpòtan.  Kenbe nan tèt ou ke si li enpòtan pou ou li enpòtan. Bondye renmen ou e li vle pi 
bon pou ou.  Chèche LI... LI se yon ti chichote lwen... 
 

 
Siyifikasyon Richesse  yon abondans nan byen ki gen anpil valè oswa lajan. 

 
 

Lik 12:21 
Jezi di yo ankò: Se konsa sa ye tou pou moun k'ap ranmase byen pou tèt pa l' men ki pa rich 
devan Bondye. 
 
 

1 Timote 6:6-7 
6 ¶ Nan yon sans se vre. Sèvis Bondye a se yon gwo richès pou yon moun si l' kontan ak sa li 
genyen an. 7 Nou pa t' pote anyen lè nou te vin sou latè. Pa gen anyen nou ka pote ale non plis 
lè n'a kite li. 
 
 

Sòm 112:2-4 
2 Pitit li yo va grannèg nan peyi a. Bondye ap toujou voye benediksyon sou pitit moun ki mache 
dwat devan li. 3 Li alèz lakay li, li gen anpil richès. L'ap toujou fè sa ki dwat devan Bondye. 4 
Nan mitan fènwa a, yon limyè klere pou moun ki mache dwat yo, pou moun ki gen kè sansib, 
moun ki gen bon kè ak moun ki pa nan patipri. 
 
 
 
 
 
 
 
 
 
 
 
 
 



Pwovèb Chapit 5 
Evite fanm imoral (oswa gason) 

 
1. ¶ Pitit mwen, louvri lespri ou pou koute sa m'ap di ou, mwen menm ki gen bon 

konprann. Louvri zòrèy ou pou ou tande konsèy m'ap ba ou, mwen menm ki gen bon 
konprann. 

 
2. Konsa, w'a konnen jan pou ou kondi tèt ou byen. Pawòl ki soti nan bouch ou va moutre 

jan ou se moun ki gen bon konprann. 
 

3. Bouch madanm lòt moun ka dous kou siwo myèl, pawòl ka koule nan bouch yo tankou 
dlo. 

 
4. Men, lè tout bagay fini, bouch li anmè kou fyèl, lang li file tankou kouto de bò. 

 
5. L'ap mennen ou kote mò yo ye a. Tou sa l'ap fè se pou touye ou. 

 
6. Li p'ap chache chemen lavi. L'ap pwonmennen toupatou, li pa konnen kote li prale. 

 
7. Koulye a, pitit mwen yo, koute m' byen. Pa janm bliye sa m' pral di nou la a. 

 
8. Rete lwen yon fanm konsa. Pa janm pwoche bò pòt lakay li, 

 
9. pou fanm deyò pa fini avè ou, pou ou pa fè nèg ankòlè touye ou anvan lè ou! 

 
10. Si se pa sa, se etranje ki va pran tout byen ou yo. Se lòt moun ki va jwi tou sa ou te 

travay fè. 
 

11. Lè w'a prèt pou ou mouri, w'a kouche sou kabann ou ap plenn. Maladi ap manje ou nan 
tout kò ou. 

 
12. Lè sa a, w'a di: Poukisa mwen pa t' vle kite yo rale zòrèy mwen? 

 
13. Mwen pa t' vle koute moun ki t'ap moutre m' sa pou m' fè. Mwen pa t' louvri zòrèy 

mwen lè yo t'ap pale m'. 
 

14. Yon ti kras ankò, mwen t'ap nan tout kalite malè. La, devan tout moun, mwen t'ap pèdi 
repitasyon m'. 

 
15. ¶ Bwè dlo nan kannari ou. Se ak madanm ou ase pou ou rete. 

 
16. Pa fè pitit ak fanm deyò, pou san ou pa trennen nan lari. 



 
17. Se pou pitit ou grandi anndan lakay ou. Yo pa ka ap sèvi ou pou y'ap sèvi moun deyò 

tou. 
 

18. Fè kè ou kontan ak madanm ou. Pran plezi ou ak madanm ou renmen depi lè ou te jenn 
lan. 

 
19. L'ap bèl, l'ap anfòm tankou nègès banda. Se pou karès li yo toujou fè kè ou kontan, se 

pou ou toujou renmen fè lamou ak li. 
 

20. Pitit mwen, poukisa pou ou renmen yon lòt fanm? Poukisa pou ou kite madanm ou pou 
madanm lòt moun? 

 
21. Seyè a wè tou sa w'ap fè. Kote ou pase, je l' sou ou. 

 
22. Mechanste mechan yo se yon pèlen pou pwòp tèt yo. Sa yo pare pou lòt moun, se yo 

menm li rive. 
 

23. Y'ap mouri paske yo pa konn kontwole tèt yo. Y'ap peri paske yo fin pèdi tèt yo nèt. 


